劇本                                 
第一場  
景：志東家

時：早上

人：志東、東父

△ 二人從家門入

東：爸！你開熱水爐，我去整早餐！

父：哦！

△ 父入未脫左腳的鞋

東：（惡）入屋除鞋呀！

父：（怕）哦！哦！

△ 二人合力煮早餐，顯得雞手鴨腳
△ 影廳旁桌上一張舊相，為志東幼年一家三口的全家幅，在旁放著母親的獨照，為香火供奉
第二場
景：東家

時：早上

人：志東、東父

△ 二人用膳完畢

父：記得一陣準時練習！

東：知啦！

△ 東上樓、入房

△ 房內擺滿有關拳擊的物品

△ 東於房內收拾，拾起一張拳擊比賽的單張

東：（喃喃自語）輕量級拳王……

第三場
景：拳館內

時：中午

人：志東、東父、拳館內眾人

△ 志東在父親鷈指導下認真地練習

父：（喝罵）用力一點，無食飯呀！
△ 東更用力打在沙包上

父：重心太低，移動不夠快！

△ 東父滿面嚴肅，跟早上呆呆的樣子審若兩人

△東相應地加快節奏

父：不要一味只顧下盤的移動，上身要防守，有太大的空隙了！
△ 東停下，抹一把汗，再次擺出起手的姿勢，繼續擊打沙包

△旁人大多注視這對父子，有人對志東投以羨慕的目光，有人則對東父評頭品足
旁人甲：係咪佢呀？

旁人乙：係呀！佢咪係……

第四場
景：拳館內

時：黃昏

人：志東、父

△ 拳館內不斷傳出擊打沙包的聲音，館內只剩下父子二人
父：還要繼續基本的鍛鍊，加強移動上的練習，力道也不夠！

東：（喘氣）…係！

△ 仍不繼擊打沙包

第五場
景：拳擊比賽場地

時：下午

人：志東、父、場內眾人

△ 遠望一人站在台上，四周觀眾大聲叫喊
△ 近看台上人乃志東父，只見其一語不發，站在台上，威風凜凜，不怒而威

△ 志東於台下為其父打點，忙個不停，但見四周觀眾對其父的歡呼喝采，不自覺的心情興奮，並以尊敬及崇拜的目光望向台上的父親
第六場
景：比賽場地

時：下午
人：志東、父、對手、拳証、旁述、場內眾人

△ 鐘聲響起，比賽結束，只見對手？頭喪氣的走下擂台

△ 拳証上前執起志東父的手

旁述：今次的衛冕戰，我們的拳王再下一城，已經連勝十二場，夠竟有無人能打破這個不敗神話呢………
△ 全場歡呼

△ 父望向志東，露出微笑，東亦報以微笑

第七場
景：拳館內

時：黃昏
人：志東、父

△ 一陣陣的擊打聲

父：（不滿意）力道仲未夠，唔係同你講過防守可以做好d既咩？

△ 東繼續打沙包

父：聽日記住要掌握節奏，不可被對手擾亂你的節奏！

東：知啦！

第八場
景：比賽場地

時：中午

人：志東、場內眾人

△ 志東參加了輕量級拳擊比賽，並輕易進入決賽

第九場
景：比賽場地

時：下午（決賽戰前）
人：志東、東友人甲、乙、拳証
△ 志東站在台上，四處張望

東：係邊呢？

△ 東友人走到台邊，向東招手

△ 拳証同時走近東

拳証：可以開始……

△ 東向友人方向走去，彷彿沒聽見拳証的說話

友人甲：我搵唔到啊！
友人乙：我都唔見！世伯係咪真係左嫁？

東：唔通無？

△ 拳証再走近東
拳証：這位拳手，可以開始未呢？

東（一怔）……！可以了…！

第十場
景：比賽場地

時：黃昏

人：志東、對手、拳証、旁述、場內眾人

△ 場內志東與對手戰得激烈，東終以技術擊倒對手

△ 全場歡呼，拳証走近東並執起東手
旁述：今屆的輕量級拳王就係呢位拳手，根據資料顯示，佢同時係我地中量級拳王既仔，

果然虎父無犬子！我地為新一屆既輕量級拳王——年僅十八歲既志東再一次股掌！

△ 全場都為志東再次熱烈歡呼，唯志東卻無動於衷，仍在四處張望
東：（喃喃自語）唔通真係無？

第十一場
景：比賽場館外

時：決賽後

人：志東、友人

△ 志東正準備離開，友人上前

友人甲：嘩！恭喜晒！你真係犀利…
友人乙：係囉！個對手高你成個頭，你都打得贏佢！等我仲咁擔心你贏唔贏到添！不過最後你都贏到！恭喜你贏到拳王既寶座，我聽人講你係呢個賽事裡面年紀最細既拳王！仲有呢，我聽人講………（喋喋不什）
東：多謝！……（轉身欲離去）
友人乙：喂！我地唸住同你慶祝呀！你去邊呀！？

東：我想返屋企休息……
友人甲：好，咁下次再慶祝吧！

△ 志東行了幾步

友人乙：呀你爸爸呢？佢唔同你一齊走？咦佢究辦有無睇你……

△ 甲拉了乙一下阻止他說話

△ 志東則沒有停下，緩緩離去
第十二場
景：志東家

時：比賽後
人：志東、父

△ 志東開門入

△ 廚房內傳出聲響

東：老豆！你係度呀？

△ 父從廚房出，穿圍裙，滿身污跡

父：（平淡）係呀！咁早慨！我仲以為你會同朋友慶祝完先返添！

東：（愕然）慶祝？

父：係呀！仲以為你返之前可以預備好……
△ 父轉身入廚房

△ 東見桌上擺滿食物，另放著一新的拳套，東走近，拿起

東：呢個係…

父：個拳套係我今朝去買野準備今晚慶祝會個時見到，當係贏左拳王既禮品啦！

東：你點知我一定會……

△ 父沒回答，繼續煮食

△ 東凝望著新拳套，露出微笑

第十三場
景：志東家

時：夜

人：志東、父

△ 二人在屋內一邊吃飯，一邊談天，氣氛愉快
第十四場
景：喪禮

時：午
人：志東、友人、親友

△ 喪禮是為東父而設，東面上除悲傷之色外，還有不知所措的神情

第十五場
景：醫院

時：午
人志東、父、醫護人員

△ 父？在病床上，醫護人員正推往手術室，東跟著跑，緊握父親的手
第十六場
景：比賽場館

時：午
人：志東、父、對手、場內眾人

△ 鐘聲響起，比賽展開，場內人聲鼎沸，兩位拳手於台上拳來拳往，旗鼓相當，其中一人為東父，東於台下為其父打氣，對父充滿信心
第十七場
景：醫院

時：午

人：志東、父、醫護人員

△ 東父？在病床上，其一醫護人員為東父蓋上白布，其他人移走病床側的儀器，東則座在父親身旁痛哭，仍緊握其父之手

第十八場
景：比賽場館

時：午
人：志東、父、對手、拳証、場內眾人

△ 場內喧嘩，吶喊聲此起彼落，台上二人打得火熱，東父看上去稍佔上風，台下志東表現興奮，東父步步進逼，把對手逼至場角，就在此時，對手還以一拳，擊中東父頭部，東父倒下，拳証上前倒數，但見東父無甚反應，即招場內救護員上台，一時情況混亂，志東撲上台上，

人群趨前，閃光燈閃個不停…
第十九場
景：醫院

時：午

人：志東、父

△ 東身向前傾，耳貼近父親的嘴，父在其耳邊細說數句後逝世，東悲痛莫名

第二十場
景：拳館內

時：午
人：志東、對手、館內眾人

△ 東獨自在之前與父親一同練習的地方打沙包，一邊打一邊想起與父親的往事，愈打愈凶，

一人見況，走近

對手：一齊練？

△ 東狠盯了對手一下，便隨對手步上擂台

△ 二人開始對打，但車自擺起攻擊架式後就一直防守，沒有出拳，對手也微感不妥，但仍繼續攻擊，東愈守愈狼狽，甚至被一拳打倒在地…
對手：你無事呀？

△東不發一言，轉身下台

第二十一場
景：拳館外

時：黃昏

人：志東、其他拳手

△ 東步出拳館，其他人追出

拳手一：你真係要退出拳館呀？
拳手二：仲有你話你以後都唔打？係咪真架？

東：係！我以後都唔會再玩拳！

△ 東繼續走，頭也不回

第二十二場
景：志東家樓下

時：十年後的清早

人：心瑩

△ 心瑩在等升降機

第二十三場
景：志東家門外

時：清早

人：心瑩

△ 心瑩手拿著早餐，正在按門鈴

心瑩：又出左去？

（瑩熟練地從地毯下掏出門匙，並開門入內）
第二十四場
景：志東家

時：清早

人：心瑩

△ 瑩進屋，放下早餐，見屋內亂七八糟，便著手打掃起來，一直打掃至志東的房間，無意中於床下發現從未見過的紙箱，裡面全是拳擊的用品、獎牌及照片，瑩拿起其他一張，乃志東得輕最級拳王時所攝
△ 東進屋

東：瑩！來了嗎？

△ 瑩出

瑩：東，乜你贏過輕量級拳王既咩？點解無聽你講過既？

△ 東面色一沉，默不作聲，轉過頭去弄桌上的早餐

瑩：……無！我執野個陣無意間搵到既……

△ 東仍沒有回答

瑩：…我…我返去先啦！

△ 東沒挽留，瑩離去，臨走時覺東若有所思

第二十五場
景：志東家樓下

時：翌日清晨

人：心瑩、護衛員

△ 瑩在等升降機，護衛員經過，跟瑩說話

護衛員：又送早餐呀小姐！

瑩：係呀！多事啦你！

護衛員：今日你好彩！佢應該返在啦！我頭先先見到佢！

瑩：乜佢日日都好早出去既咩？

護衛員：係呀！幾乎日日風雨不改添！我問佢做乜咁搏，但佢都無答我！
瑩：咁你知唔知佢去邊？

護衛員：去跑步掛？佢不嬲都唔多講野，最多打招呼。有時多口問佢都唔答！

瑩：係呀……

△ 到，瑩入
第二十六場
景：志東家

時：清晨
人：志東、心瑩

△ 瑩入，見東拿著瑩見過的拳王照在沉思，彷彿沒留意到瑩的到來
瑩：…呢張相……係你以前既事？

東：十年前既事……我都差d唔記得！

瑩：（坐在東旁）原來你打過拳，唔怪得你咁大隻啦！！咁你點解唔打落去既？你都贏左輕量級拳……

東：關你咩………

△ 東自知說錯話，欲言又止，瑩生氣，轉身就走，東欲追，走到門口又止步

第二十七場
景：志東家樓下

時：某日清晨

人：心瑩、護衛員

△ 瑩又到東家去，護衛員經過，又開口說話
護衛員：小姐早晨！！

瑩：早晨！

護衛員：又男朋友屋企呀！

瑩：（監介）…係呀！

護衛員：上次見你走既時候好似好嬲，我仲以為以後你都唔添！！

瑩：（不想答他）…唔係呀…
護衛員：如果你都唔我就真係會以為佢無朋友！

瑩：（感興趣）…乜除左我無人嫁？

護衛員：係呀……呀唔係！我好似記得有個人過搵佢幾次！

瑩：係！？咁佢點樣嫁？

護衛員：點記得呀！係個男人，個名好似有個……勝字…係呀！係勝字呀！有次我買馬贏左，個隻就叫勝利之星！咁你男友同佢朋友一齊落樓，我聽到佢叫佢朋友個名，所以我有印象！
△ 瑩在暗想，到，瑩入

第二十八場
景：志東家

時：同上

人：心瑩

△ 東不在家，瑩在東桌上找到電話薄，翻閱，若有所得
第二十九場
景：咖啡室

時：某日下午

人：心瑩、東友人

東友：估唔到佢都會識到女朋友，點解我會識唔到！？

瑩：（笑）對唔住呀！可能好唐突，但係其實我搵你出係想問一d有關佢住事既野！

東友：佢自己無講咩？

瑩：無呀！佢好少講佢以前d野，我所知既大部份都係我地識左之後既事，淨係知佢父母雙亡，好細個就出做野……但從來無聽佢提過佢有打拳，仲贏過拳王添！

東友：佢無同你提過打拳？佢果然仲在意個件事！
瑩：！咩事呀？

東友：佢唔講可能係唔想你知，係件傷心事，其實我都唔係咁好佳未經佢同意就講佢d野你聽……

瑩：…求你啦！我好想知呀！

東友：咁……

瑩：（欺騙，搏同情）其實我同佢已經…我地都就結婚啦！所以我想知佢既一切，你都話佢佢既傷心事啦！我更加想同佢分擔！所以你講我知啦！好唔好？
東友：咁…好啦！我講你知啦！其實志東既老豆係中量級既拳王，拳手裡面無人不識，但係係比賽途中受傷而死，從果陣起佢就有種陰影，好似係揮唔到拳定點？總之就退出拳壇，仲表明以後都唔再打拳！因為佢自己都係輕量級拳王，所以件事都幾轟動一時嫁！

△ 瑩若有所思
第三十場
景：海旁

時：黃昏

人：心瑩、志東

△ 瑩在等東，手拿一盒錄製帶，東至

東：你搵得我咁急有咩事？

瑩：我…其實我……

東：做咩？？

瑩：對唔住呀！其實我為左想知你既事，所以去左搵你d舊朋友…

東：你睇我本電話薄？

瑩：…係呀！對唔住呀！我知我唔應該……

東：算啦！唔係咩大不了既事！

瑩：我知道左你爸爸既事…

東：…係呀！其實都係我無話你知！不過無端端唔會講呢d野！

瑩：你唔怪我多事？

東：你……咁都要你想知先得架……

△ 一時二人都不知說什麼好，瑩面紅垂下頭，東面向另一旁，但暗暗偷看瑩
△ 瑩先打開話題

營：呢盒帶我特登搵俾你嫁！

東：係咩嫁？

瑩：係一場拳賽！老闆話係近年最精采既拳賽嫁！

東：…我唔睇啦！

瑩：點解呀？試下啦！你睇下會唔會刺激到你想打返拳？

東：唔好再提打拳好唔好！

瑩：你過輕量級拳王，即係你有返咁上下既實力，你咁有天份，話唔定你會有更高既成就呢！你以前又咁鍾意打拳……
東：我都話唔好再提囉！

瑩：我想幫你呀！我知道你打番拳會開心過而家……

東：唔駛你幫！你唔好再做多餘野好唔好！？我話過唔打就唔打啦！

瑩：唔係呀！我…

東：點解你係都要管我d野？我自己既事自己會解決！
瑩：我……

△ 瑩哭著離去，東呆在當場，也沒有去追

第三十一場
景：志東家

時：午

人：志東

△ 志東掙扎了好一會，還是拿起電話致電心瑩，惜電話不通
第三十二場
景：心瑩家樓下

時：夜

人：志東

△ 志東至心瑩家找他，惜心瑩不在，便在瑩樓下徘徊，走著走著至一小巷則，聞驚叫，仁進入後巷

第三十三場
景：小巷

時：夜

人：志東、心瑩、不良少年數人

△ 瑩被不良少年圍住

瑩：你地想點呀？

不良少年一：無見姐姐仔你咁夜一個人行街，想陪下你！

不良少年二：係囉！做乜咁悶？睇下有我地咁多人陪你，有咩唔開心咪講出囉！係咪俾仔飛呀？不如係度揀返個呀！

△ 不良少年趨前

瑩：走開……呀！！

△ 東入並認出心瑩

東：你地行開！

△ 東衝前，不良少年攻擊東，東不自覺地出拳還擊，一下擊倒了一個，其他人蜂擁而上，東與眾人戰成一團，但東仍輕易擊退眾人，唯面部受了一點小傷
△ 瑩走近東

瑩、東：（同時）你無事嘛？

第三十四場
景：心瑩家

時：當晚

人：心瑩、志東

△ 瑩為東療傷

瑩：你做乜咁衝動喎！

東：我見你有危險嘛！

瑩：你……你又叫我唔好多管閒事！咁件而家又管我既閒事！

東：你既閒事…？

瑩：（學東的口吻）我自己既事自己會解決！點解你要管我d野？

東：你既事對我講就唔係閒事！

△ 瑩愕然，但感動，二人不語

東：（打破沉默）呀！都好耐無出手囉！
瑩：（笑）係咩你以前成日打交架咩……！？你頭先咪出到手打人囉！
（東愕然）

瑩：咁你即係己經無晒心理障礙啦！

東：！……

瑩：你試下再出手打人呀！

東：！打邊個呀？

△ 說話時瑩擺出笨拙的拳擊姿勢
瑩：啦！

△ 東竊笑

瑩：蝦！你！

△ 瑩作勢打東，東也裝作被擊倒，二人玩得不並樂乎，冰釋前？
第三十五場
景：街上

時：日

人：志東、心瑩

· 瑩嚷著東，指著一樓宇，嚷著要他進去，東本不大情願，唯最後都被瑩硬推進去

第三十六場
景：拳館

時：日

人：志東、心瑩、教練、館內眾人

△ 東穿著拳擊的服裝，站在台上，瑩在台下凝望著東，另一拳手上台

教練：你要加入我地拳館就要有返咁上下實力，佢係我地拳館五強之一，睇下你崖到幾耐！
對手：（輕視）洗唔洗就下你呀！

東：唔好晒時間，開始啦！

△ 東輕易解決對手，眾愕然。其後也順利打低館內所有對手

東：我可以加入你地拳館嘛？

教練：可…可以！

第三十七場
景：拳館內

時：日

人：志東、心瑩

△ 東每天努力練習，瑩當他的助手。

第三十八場
景：拳館內

時：日

人：志東、心瑩、教練、館內眾人

△ 教練宣佈出賽名單，東到列上，瑩感到異常的興奮，抱著東，東面紅害羞
第三十九場
景：比賽場館

時：日

人：志東、心瑩、眾拳手

△ 東憑實力擊敗眾人，終取得冠軍，連電視報紙也刊出，風頭一時無兩

第四十場
景：食市

時：夜

人：志東、心瑩、教練、拳館的友人

△ 東與眾人漸漸熟絡，性情變得開朗，瑩在其身旁暗自高興

第四十一場
景：此賽場館

時：日

人：志東、心瑩、教練、拳友

△ 見東面露監介的神情，瑩則頭低低地垂下，二人站在擂台上，東突然鼓起勇氣向瑩求婚，瑩面更緋紅，含羞答應。教練、拳友等突從四周衝出，恭喜二人
第四十二場
景：志東家

時：日

人：心瑩、小孩

△ 瑩在廚房工作，小孩於廳中玩耍，電視正播放新聞，突然小孩大叫

小孩：爸爸呀！

瑩：（從廚房出）係呀！係喎！爸爸係電視度喎！知唔知爸爸係電視做咩呢？

小孩：做咩呀？

△ 瑩微笑不語

第四十三場
景：拳館內

時：同時

人：教練、拳館內眾人

△ 眾人屏氣靜息，圍著館內的那部電視
電視內的東：無錯！我打算參加下個月既世界賽。對我講呢個係我拳擊生涯上既另一個高峰！

電視內記者：咁你有無贏既把握？世界賽高手雲集，從來無亞洲人可以打入八強，你對自己咁有信心………

第四十四場

景：準決賽場館休息室

時：夜

人：志東、東教練

· 志東鬼祟地跑到儲物櫃處，從袋裡那出一罐汽水，突然教練從後一手把汽水奪去。

教練：叫左你架啦，比賽前你都犯左拳手法則，陣間輸了你就…
志東：拿，你都犯左拳手法則啦，未比賽就打定輸數...

· 教練無言，拿起一支清水拋給志東。

教練：今場既對手並不簡單，佢以往既戰績係…(思考)

志東：十勝一負。

教練：(愕然)竟然會做功課！轉性？

志東：哈，電視有播嘛！

教練：唉…(搖頭)，總之醒定啦，他只輸過一場。

志東：放心啦(沉默一會)，依場係佢第二埸。

第四十五場

景：準決賽場館

時：夜

人：志東、東教練、東對手、心瑩、拳友、裁判、觀眾

· 觀眾歡呼。

· 心瑩靜望著比賽。

裁判：比賽開始！

· 志東與對手起初平分秋色，志東暗裡捕捉對手拳路。

· 志東看準機會，以一記上鈎拳正中對手面部，對手不支倒地。

· 裁判宣佈勝方志東，教練與拳友一擁而上擂台歡呼。

· 志東被人群擁著，但視線向著心瑩，舉手示意。

· 心瑩亦舉手示意，會心微笑。

第四十六場

景：宵夜飯店

時：凌晨

人：志東、東教練、東對手、心瑩、拳友

△眾人舉杯

眾人：乾杯！

拳友一：志東！都係你最掂！一拳！(作揮上鈎拳狀，另一拳友作被擊倒狀，眾人大笑)

志東：(笑望了教練一眼)都唔係好彩教練制止我飲汽水之嘛，其實教練…(嘔出酒氣)先至係幕後功臣！黎…敬教練。

· 眾人再舉杯，暢飲幾番。

· 志東坐下，回望心瑩，心瑩不時叮嚀志東不要喝太多。
志東：(醉意正濃)??呢？

心瑩：佢去了小學宿營呀嘛，飲醉酒就咩都唔記得…(扶著志東)

志東：仔呀，唔通去宿營好過睇我比賽嘛…
心瑩：你真係…(突然感到頭暈眼花，倒翻酒杯)

志東：(忘形)黎黎黎！再黎一杯！

· 心瑩沒事，見志東這樣，怕他再飲有害身子，連忙制止他，但被眾人歡樂聲淹蓋。

第四十七場

景：宵夜飯店外

時：凌晨

人：志東、東教練、東對手、心瑩、拳友

· 眾人與志東心瑩告別後，逐一散去，只剩下志東及心瑩二人。

· 教練從飯店出來。

教練：呀，依班死仔，食完就教腳，剩係搵我笨…
心瑩：真係唔好意思…等我比番…(打開提包)

教練：拿…都話如果你老公贏左拳今餐我…咯…
心瑩：咁…多謝哂。

· 心瑩扶著酒醉的志東，道別。

教練：呀，等等…(在袋裡取出一份文件)，這些是志東下個對手既資料，依次係決賽啦…我諗志東都想早D做好準備，拿，同我比佢啦。

· 心瑩接過資料，應允，然後道別。

第四十八場

景：志東家

時：早上

人：志東、心瑩

· 心瑩正忙著做早餐，志東醉意還在的從睡房走出來。

心瑩：訓晏D嘛，尋晚飲左咁多。

志東：(伸懶腰)呀…周身骨痛…早知唔飲咁多…我仲想今朝去練跑…
心瑩：你仲好講，你飲醉左連個仔去左宿營你都唔知。

志東：(打趣)我知，不過宿營真係好玩過睇老豆比賽咩。

心瑩：(沒有理會)呀，幫我拎D早餐出去啦。

· 志東拿起兩碟，從廚房出來。

心瑩：昨晚教練話你贏左便請你食飯，不過你D拳友幾鬼衰呀，一見教練話等佢請，就個個話多謝。

志東：係呀？番去鬧下佢地班死仔至得。

· 志東放下兩碟，剛好見桌上那封文件，拿起來看，只見資料，馬上面色突變。

心瑩：你教練都話冇所謂…呀，佢跟住臨走之前比左份野我，話係好似下個對手既資料，我放左…(心瑩從廚房出來，剛巧看見志東已看著資料)，你已經看到了啦。

· 志東沉默不語。
心瑩：志東，幫我開電視丫…志東…志東？

志東：哦…哦(開電視)。

志東：(志東望了早餐一會)心瑩…我冇乜胃口…我出去行下番黎先食。

· 志東沒有理會心瑩便出門。

第四十九場

景：街上

時：午

人：志東、途人、賊

· 志東在街上遊蕩，撞到了途人亦不己為意。

途人：搶野呀！搶野呀！(追趕賊人)

· 志東一醒，四處張望，尋找賊人踪影，並追。

第五十場

景：小巷

時：午

人：志東、途人、賊

· 志東追至一小巷，賊人無路可逃，正欲反抗。

· 志東欲揮拳擒賊，但剎那間又再浮現那次父親在比賽被重擊的可怕一幕。

· 志東驚愕，頭感痛楚，跪下。

· 賊人見狀，乘機逃去。

第五十一場

景：志東家

時：午

人：心瑩

· 心瑩正在打掃，無意中聽到電視有關拳擊比賽的事。

電視中記者：首先恭喜你進入決賽，聽講你跟著既對手係你父親當年撃敗既對手既仔黎個喎，對於你有咩睇法呢？

· 心瑩愕然，急看電視，留意著電視中那拳手，再急看桌上那份資料，終於知道志東性情突變既原因。

第五十二場

景：志東家

時：黃昏

人：志東

· 志東回家，不見心瑩，慣性地播電話上的留言。看見桌上已準備好的飯菜，心感奇怪心瑩為何不在。

· 電話留言傳來心瑩的聲音。

心瑩：志東呀，我唔記得拎雪櫃那隻冰鮮雞出黎解凍呀，你返黎記得拎出黎喎。我而家去左買你最鍾意食既餸，你估係咩？哈哈，返黎你就知！仲有呀，我知你聽日練拳，我都唔敢買啤酒返黎，容乜易又問我個仔去左邊架！拿…總之呢冠軍你一定要拎架，無論係乜野對手！…知唔知呀？…我會支持你。(斷線)

· 志東明白心瑩已經知道他下個對手的事，感概萬分。

· 志東見心瑩未回家，於是到房小睡片刻，看見床頭那幅與父親的合照，憶起父親及心瑩過往的樂事，彷彿重拾自信，好像克服了恐懼感。此時，廳外傳來電話聲，志東出廳接應。

志東：喂？心瑩？

對方：威爾斯醫院打黎既，請問係米有位叫廖心瑩小姐係度住架？

志東：係呀？搵佢有咩事，她出了門…
對方：我唔係搵佢，我係搵佢親人，廖小姐剛才0係路上昏倒，撞傷頭部，送左入院，麻煩你或者轉告佢d親人盡快趕黎醫院黎睇佢同埋幫佢做登記丫。

· 志東一面愕然，隨之湧起驚慌的表情，沒有再理會對話中人，急忙趕去。

第五十三場

景：醫院內

時：黃昏

人：志東、心瑩、醫生、護士

· 志東跑到登記處，急問心瑩所在，並趕去。

· 志東跑到某病房，見是心瑩，頭紥繃帶，急忙欲開門進去。

醫生：等等！你係病人既親人嗎？(伸手阻止志東)

志東：係呀，我係佢老公，我要入去睇佢…
醫生：你冷靜D，病人撞傷左頭部已經止左血，縫了針，而家0係度休息緊，你唔好打擾住佢…
志東：佢點會突然暈左架…(沉默了一會，面上流露奇怪的表情)醫生，佢只係整親個頭，點解…你叫佢「病人」？

醫生：(露出驚訝及佩服的表情)咁我不妨直接對你講，不過希望你有心理準備，…(沉默一會)經過我地詳細既分析，初步證實廖小姐患上慢性淋巴細胞白血病，亦即係俗稱既血癌…大概病人要盡快接受化療或者骨髓移植，康復既機會先會増加…
志東：(一臉驚愕)下…醫生…點會…(不知所惜)

醫生：先生，你冷靜D，…病人既身體虛弱，如果強行用化療幫佢去除癌細胞，可能會有好大機會有副作用…請問你聯唔聯絡到病人既親人做骨髓測試呢？…我相信依個係病人唯一既康復方法…
志東：(像沒聽)點會咁架…
醫生：好啦…如果你聯絡得上病人既親人可以隨時通知我，我會盡快幫做測試…等病人醒左你就可以入去睇佢架啦…(欲轉身離開)

志東：(急問)醫生，佢…仲可以支持幾耐？…
醫生：(呼了一大氣)照情況睇黎，如果搵唔到適合既骨髓移植…可能要一個月內幫佢進行化療，否則…
志東：得啦…(志東轉身，望著房內的心瑩，暗裡說)心瑩，你本身只得我一個親人…去邊度搵…
· 醫生默言離開，志東呆呆的坐在門外。

第五十四場

景：志東家

時：清早

人：志東

· 志東在廚房手忙腳亂地放了粥入保溫瓶內，然後準備出門，剛巧看見飯桌上那封教練給他的對手的資料，打開再看，感慨了刻，然後把它撕破，掉進廢紙箱。

第五十五場

景：病房內

時：清早

人：志東、心瑩

· 志東進來，看見心瑩已醒，並凝望著窗外的景色。

志東：咦，今日咁早起身既？唔訓耐D？(心瑩望了望，但沒理會似的)...你估我今日帶左咩早餐？…我今日親手整左魚片粥呀？哈…
心瑩：(過了半响)志東呀，不如出去散散步咯？

志東：哦…好呀。

第五十六場

景：醫院外草地

時：早

人：志東、心瑩

· 志東扶著心瑩在草地上散步。

心瑩：嘩，依兩日0係房度又訓又食，都冇得出黎散下步…你睇個天藍得幾好睇？

志東：唔，咁我日日都陪你散下步啦。

心瑩：(沉默一會)志東…我唔想做化療…太難睇啦…
志東：(明白心瑩，亦沉默了一會)好好…唔做，等我同醫生講…我會叫醫生盡快搵到骨髓…
心瑩：唔…
· 手提電話響起，志東聽。

教練：志東，終於搵到你啦，點解依兩日都搵唔到你既，又唔番黎練拳…發生左咩事呀？下兩個星期就決賽架啦！你唔係打定輸數呀？下？

志東：我…我決定左…放棄場比賽啦…麻煩你幫我申請退出比賽啦…
· 志東未理會教練的反應便掛線，心瑩凝望著志東。

第五十七場

景：醫生辦公室

時：日

人：志東、醫生

志東：醫生，如果唔做化療康復機會有幾大？

醫生：坦白講，一般人如果唔做化療，即係靠骨髓移植既人唔多，因為好視乎血緣同埋金錢…照情況睇…如果唔做化療，就要搵適合既骨髓比病人移植，但係病人身體本身比較虛弱，如果再唔做化療既話…可能會有生命危險。
△ 志東沉默。
第五十八場

景：志東家樓下

時：夜

人：志東、教練

· 志東回家中，忽然一聲叫停了他。

志東：教練…
教練：究竟乜野事呀？我作為你教練有權知道發生咩事…點解突然間要退出比賽？…
· 志東默不作聲。

教練：唔通…唔通你怕？(志東愕然)我已經知道你決額對手既事啦…但係我相信你根本唔會因為咁而怕…
志東：教練…對唔住…
△志東隨即跑回家，教練並未趕及追問。

第五十九場

景：海灘

時：黃昏

人：志東、心瑩

· 志東與心瑩正在散步。

心瑩：(心瑩沉默)，仔仔呢？

志東：放心啦，依個禮拜佢都係阿姨屋企，我諗阿姨而家湊緊佢番學。

心瑩：志東，你真係放棄場決賽呀…？

志東：唔，我已經決定，0係你好番之前，我唔會打拳住…我要陪住你…
心瑩：但係我可能唔會好返…
志東：唔好亂講野，你一定會好番既…
· 電話響起，志東聽。

志東：喂。

教練：志東？…我已經知道心瑩既事…我好明白你心情…諗番果日追問你真係…不過志東，我唔會同你申請退出比賽，只要你仲有出賽既可能…
· 志東沒有再聽下去，掛線。

心瑩：邊個呀？

志東：哦，沒什麼，阿姨話仔仔已經番左學。

心瑩：(微笑)嘩，依度個海咁靚既！

志東：唔。

· 二人在海灘上坐著歡談良久。

心瑩：好攰呀…嘩！日落真係靚…
志東：係呀，真係好靚！

心瑩：志東，如果…我有日唔o係度，你要好好照顧仔仔…
志東：你又亂講野…(心瑩凝望，志東明白)…放心啦…我會好好照顧仔仔…
心瑩：(疲倦)我好鍾意而家依刻…我好滿足…我已經冇乜遺憾…
· 志東覺得這句話似曾相識，但並沒有理會，二人相擁靜坐著。

志東：心瑩，已經日落啦，返去啦…
· 志東聽不見心瑩回應，奇怪，再問，沒應，驚醒，良久，已經知道心瑩不在世上，哭成淚人。

· 志東終於想起心瑩最後說那句話原來是他父親那句遺言。

志東：(哭說) 返去啦…返去啦…
第六十場

景：的士內

時：夜

人：志東

· 致電教練。

志東：(陰沉)教練，我…聽日返黎練拳，我決定出賽啦。

教練：咦…心瑩呢？…
志東：她…她已經…
· 掛線。

第六十一場

景：拳館

時：日

人：志東、教練、拳友、練習對手

△ 怒不可遏地與練習對手練習，教練與拳友無奈。

自白：我唔知做緊咩…但係我覺得好嬲，點解上天要我所有至親既人都要走…點解…點解佢地會講埋同一句遺言…巧合？…定係…
第六十二場

景：拳王比賽場館

時：夜

人：志東、教練、拳友、對手

· 觀眾歡呼，旁述興致勃勃介紹擂台上的主角。

· 志東並未受場面氣氛影響，冷酷地怒視著對手。回想起當時父與心瑩所說的遺言，困惑不解。

· 第十一回合開始，志東不小心受了重擊，剎那浮現父親被擊倒的那一幕，幸剛好回合完結，教練忙幫志東清醒。

· 第十二回合鐘聲響起，二人出場，準備開始。

對手：你果然係個好強既對手，不過我要你好似當年爸一樣擊敗你爸！…因為勝利先至係拳擊既最終目的。

· 東頓時醒覺。

自白：依一刻，我彷彿明白左比賽既真正意義，爸所講既遺言，心瑩留低既最後一句說話…
· 志東終於明白比賽非勝不可，怒不可遏，最後一拳重擊擊昏對手，勝出賽事。

第六十三場

景：海灘

時：早

人：志東

· 志東望著海灘，沉思了良久，把冠軍腰帶拋到海裡。

第六十四場

景：墓地

時：日

人：志東、仔

△ 志東帶著行李，對著心瑩微笑，然後拖著兒子，慢步離開。
